Nafarroako Parlamentuko Mahaiak, 2013ko ekainaren 24an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Socialistas de Navarra eta Aralar-Nafarroa Bai parlamentu-taldeek aurkezturiko mozioa, zeinaren bidez Nafarroako Gobernua premiatzen baita gastu guztiak finantza ditzan, erosahalmenaren galera dela-eta langileei osagarri bat ordaintzeko udal batzuen erabakiaren aurka Gobernuak Nafarroan duen ordezkaritzak aurkeztutako administrazioarekiko auzi-errekurtsoarekin zerikusia duten prozesu judizialetatik eratorritakoak.

2. Nafarroako Parlamentuko Aldizkari Ofizialean argitara dadin agintzea.

3. Mozioa Lehendakaritza, Justizia eta Barne Batzordean izapidetzea eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2013ko ekainaren 24an

Lehendakaria: Alberto Catalán Higueras

MOZIOAREN TESTUA

Behean sinatzen duten parlamentu-taldeek, Legebiltzarreko Erregelamenduan ezarritakoaren babesean, honako mozioa aurkeztu dute, dagokion batzordean eztabaidatu eta bozka dadin.

Iragan ekainaren 13ko Osoko Bilkuran erabaki bat onetsi zen, zeinaren bidez Nafarroako Gobernua premiatzen baitzen beharrezkoak diren instantzietan pertsonatu dadin, ukitutako udalekin batera, abenduaren 28ko 28/2012 Foru Legea betetze aldera hartutako erabakia defendatzeko.

Aipatu mozioaren eztabaidan aukera sortu zen in voce erabaki proposamen berri bat aurkezteko, Nafarroako Gobernuak finantza ditzan izan litezkeen prozesu judizialetatik eratorritako gastuak. Unión del Pueblo Navarro parlamentu-taldeak ez zuen onartu in voce proposamen hori izapidetzea.

Hori dela-eta, behean sinatzen dugun parlamentu-taldeok ondoko erabaki proposamena aurkezten dugu:

“Nafarroako Parlamentuak Nafarroako Gobernua premiatzen du finantza ditzan izan litezkeen prozesu judizialetatik eratorritako gastuak, Gobernuaren Nafarroako ordezkaritzak Nafarroako Foru Komunitateko udal batzuen erabakiaren aurka aurkeztutako administrazioarekiko auzi-errekurtsoa dela-eta. Erabaki haren bidez, udal horietako langileei 2012ko abenduan osagarri bat ordaintzea onetsi zuten, abenduaren 28ko 28/2012 Foru Legearen babesean, erosahalmenaren galera dela-eta, ekainean jasotako aparteko ordainsariaren zenbatekoaren parekoa.”

